
	3.1
	Բովանդակություն 
	«Կին» խաղարկային կարճամետրաժ ֆիլմերի մրցութային ծրագիր, որտեղ ռեժիսորները, օգտագործելով իրենց երևակայությունը, խոսում են կնոջն առնչվող երևույթներից։ 

Առանձնացվում են կինոփառատոնում ներկայացված այն ֆիլմերը, որտեղ շոշափվում են արդիական սոցիալական խնդիրներ (մարդու իրաավունքներ, ազգային փոքրամասնություններ, էկոլոգիա և սոցիալ-հոգեբանական) և հրավիրվում են հատուկ մասնագետներ ֆիլմի ցուցադրումից հետո այդ թեմայով զրույց քննարկման համար։

Կինոփառատոնի «Ուսանողական» մրցութային ծրագիրում մասնակցում են աշխարհի տարբեր անկյուններում սովորող ոլորտի ուսանողները։ Ֆիլմերը հիմնականում ցուցադրվում են են արվեստի բուհերում։ Այս տարի նախատեսվում է նաև մի հատուկ միջոցառում լսելու հայ ուսանողի ձայնը, ով կարիք ունի խոսելու, որպես սկսնակ ստեղծագործող իր խնդիրների, ցանկությունների և առաջարկների մասին։ Միջոցառմանը կմասնակցեն նաև արտերկրում սովորող ուսանողները։ 

«Ըստ Սարոյանի» արտամրցութային ծրագիր` նվիրված Վ. Սարոյանի 110 ամյակին: Հոկտեմբերի վերջին կանցկացվեն Ֆիլմերի ցուցադրություններ՝ նկարահանված Սարոյանի ստեղծագործությունների հիման վրա։

Վարպետաց դասեր ֆիլմարտադրության ոլորտի արտերկրի և տեղի մասնագետների հետ։

	3.2
	Նպատակ 
	Կինոփառատոնը գնում է վաղվա կինոյի հետքերով՝ որդեգրելով «Մեր կինոյին թարմություն է պետք» սկզբունքը։ 

Կինոփառատոնի գերնպատակն է այսօրվա կինոն և նրա զարգացումը տարածաշրջանում։ Մեր տարածաշրջանն ունի ակնհայտ խնդիրներ ֆիլմարտադրության ոլորտում և չափազանց կարևոր է շփումը, հանդիպումները, համագործակցությունները միջազգային կինոգործիչների հետ։ 

	3.3
	Անցկացման ժամկետ
	2018թ.սեպտեմբերի 28- նոյեմբերի 23։ 

	3.4
	Անցկացման վայր
	«Սոսե» 5-րդ միջազգային կինոփառատոնի ֆիլմերի ցուցադրությունները և մյուս միջոցառումները տեղի կունենան Երևանում,Գյումրիում, Դիլիջանում, Եղեգնաձորում և որպես ԱՊՀ մշակութային մայրաքաղաք Գորիսում։

	3.5
	Ակնկալվող արդյունքներ 
	- Այս տարի ևս սպասվում են համագործակցություններ արտասհմանյան մեր գործընկերների հետ, ինչպես նախորդ տարիներին՝ հնարավորություն տալով մեր մրցանակակիր ֆիլմերին ներկայանալ նաև այլ հարթակներում։

Կինոփառատոնի ցուցադրությունների մասին տեղեկատվական լայնամասշտաբ միջոցառումների արդյունքում (ֆլեշմոբեր, թռուցիկներ, ինֆորմացիոն պաստառներ, համացանց, մեդիա և այլն) նախատեսվում է հայ հասարակության առավել ակտիվ մասնակցությունը, հատկապես ուսանողության շրջանում։

